Peqginnissamut Naalakkersuisoqgarfik

Peqginnissamut Naalakkersuisoqgarfik

Mikivsuk Thomassen
Inuit Ataqatigiit sinnerlugit Inatsisartunut ilaasortaq
inatsisartut@ina.alla.gl

Tarnikkut napparsimasut pillugit § 37 naapertorlugu nr. 117/2022-mut akissut

Asasara Mikivsuk Thomassen

Inatsisartut suleriaasianni § 37-mi, imm. 1 naapertorlugu Naalakkersuisunut
apeqquteqgarputit. Naalakkersuisut apeqqutinut tullinnguuttumi issuarneqartunut
akissuteqgartinneqartunullu qujapput.

1. Naalakkersuisut suliaq sumummita killippaat nunatsinni tarnimikkut
napparsimasut pitsanngorsaasoqarnissaanut pillugit iliuusissatut
pilersaarut?

Akissut:
Naalakkersuisut ilisimatitsissutigisinnaavaat inuit tarnimikkut nappaatillit

suliniuteqarfiginegarnerat pitsanngorsarniarlugu nuna tamakkerlugu atuuttussamik
iliuusissatut pilersaarut Covid-19 pissutigalugu piffissami sivisuumi suliarinegarnera
kinguaattoornikuusimasoqg.

Suliniummut tunngavissiag gqanittumi nalilersorneqaqqissimavoq suliarlu  kingorna
aallarteqqginneqarnikuuvoq. Taamatut pisogarpoq suliassagarfimmi  suliniutit
aallartereersut assigiinngitsut (Inuit tarnimikkut nappaatillit imaluunniit tarnimikkut
nappaateqartutut ilimagineqgartut), eqgarsaatigalugit, taakkulu susassaqarfinni /
naalakkersuisoqarfinni  attuumassutegartuni, ass.  angerlarsimaffeqanngitsunut
periusissiaq, utoqqarnut periusissiag aamma imminortarnerit pillugit periusissiaq il.il.
suliarineqartut. Tamanna tunngavigalugu aalajangerneqarpoq, nutaamik suliniummik
tunngavissiortogassasoq taannalu taamaallaat tarnikkut katsorsaanermi
peqqinnissakkut ukkatagassaag.

Suliniummut tunngavissiaq nutaaq maanna suliarineqaleruttorpoq nutaamillu aamma
akuerinegaqgqissalluni. Tamatuma kingorna sulegatigiissitat misilittakkat, kisitsisit
misissuinerillu suliniutinut iliuuseqarnissamullu periarfissaasinnaasut
katersorsinnaalissavaat.

2. Naalakkersuisut suliamik aallartsitisimagunik qaqugu
saqqummiunneqarnissaa naatsorsuutigineqarpa?

Akissut:
Nuna Takkerlugu iliuusissatut  pilersaarut  tunngaviusumik ~ UKA2022-mi

sagqummiunneqassaagq. Suliap kinguaattoornera pissutigalugu pilersaarut
saqqummiunneqarnissaanut kinguaattooqginnissaa ilimaginegarsinnaavoq.

a. Tamanna pissanngippat qanoq ingerlariaqqittoqqissava

Inussiarnersumik inuulluagqusillunga

Mimi Karlsen





